
Cyfraniad y sector gwirfoddol at le: Cymru mewn cyd-destun cymharol (CRYNODEB)

Cipolwg ar y canfyddiadau allweddol

Comisiynwyd yr adroddiad hwn gan Gyngor Gweithredu Gwirfoddol Cymru fel rhan o
brosiect ymchwil ehangach i lunio darlun ystadegol clir o strwythur, egni, deinameg,
diben ac effaith y sector gwirfoddol yng Nghymru. Mae’r astudiaeth, sy’'n defnyddio
data a thechnegau a ddatblygwyd yn yr astudiaeth hirsefydledig Tueddiadau’r
Trydydd Sector, yn dangos bod y sector gwirfoddol yng Nghymru yn fawr, yn egniol,
yn gynhyrchiol ac yn effeithiol.

Mae dros 10,500 o fudiadau gwirfoddol cofrestredig yng Nghymru.’

Mae gan y sector gwirfoddol incwm blynyddol o tua £2.23 biliwn ac mae’n
gwario tua £2.16 biliwn.

Amcangyfrifir mai cyfanswm gwerth cyllidol y sector i'r economi yw £2.56
biliwn ac mae’n cynhyrchu £3.98 biliwn o werth cymdeithasol diriaethol drwy
werth economaidd, cyllidol a defnydd.

Bernir bod ‘gwerth ychwanegol’ anniriaethol o leiaf yn hafal i'r egni a
fuddsoddir yng ngwaith y sector gwirfoddol, sy’n golygu mai cyfanswm gwerth
economaidd amcangyfrifedig y sector gwirfoddol yng Nghymru yw £9.12
biliwn.

Mae gwaith mudiadau gwirfoddol yng Nghymru yn cael ei gefnogi gan
212,200 o wirfoddolwyr rheolaidd.?

Gyda'i gilydd, mae gwirfoddolwyr sy’n rhoi o’'u hamser yn rheolaidd i fudiadau
gwirfoddol yng Nghymru yn cyflawni 15.3 miliwn o oriau o waith yn flynyddol,
sy’n werth rhwng £186 miliwn (ar y Cyflog Byw Cenedlaethol) a £255 miliwn
(ar 80% o’r cyflog canolrifol).

Mae mudiadau gwirfoddol yng Nghymru yn cydweithio’'n effeithiol: mae 76% o
fudiadau gwirfoddol yn gweithio mewn ffyrdd cyflenwol gydag eraill yn y
sector gwirfoddol; mae 69% yn gweithio’n eithaf agos ond mewn ffyrdd llai
ffurfiol ac mae 34% yn gweithio trwy gyfrwng trefniadau partneriaeth ffurfiol.

Ceir rhai perthnasoedd da gyda'’r sector preifat: mae 31% o fudiadau
gwirfoddol yn cael arian gan fusnesau i'w helpu i weithio; mae 27% yn cael
defnyddio cyfleusterau am ddim neu’n cael nwyddau a gwasanaethau am
ddim; mae 16% yn elwa ar yr amser a roddir gan wirfoddolwyr sy’n
gyflogeion; ac mae 18% yn cael cymorth proffesiynol neu dechnegol pro
bono.

Mae mwyafrif helaeth (86%) y mudiadau gwirfoddol yng Nghymru (o’r rhai
sydd & pherthynas &’r sector cyhoeddus) yn teimlo bod asiantaethau
cyhoeddus yn gwerthfawrogi’r gwaith maent yn ei wneud; mae 65% yn teimlo
eu bod yn wybodus am faterion sy’n bwysig iddynt; mae 44% yn ymwneud &
datblygu a gweithredu polisiau ac mae 49% yn teimlo bod cyrff cyhoeddus yn
gweithredu ar y farn a roddir ganddynt wrth gymryd rhan mewn
ymgyngoriadau.

Nifer cymharol fach (8%) o fudiadau gwirfoddol sy’n gweithio ‘i'r’ sector
cyhoeddus trwy ddarparu gwasanaethau cyhoeddus o dan gontractau — er

" Mae hyn yn cynnwys Cofrestr y Comisiwn Elusennau, Cofrestr y Cymdeithasau/Cwmniau Cydfuddiannol, Cofrestr y Cwmniau
Buddiant Cymunedol a Chofrestr y Clybiau Chwaraeon Amatur Cymunedol. Mae miloedd o fudiadau gwirfoddol anghofrestredig
yng Nghymru, nad ydynt wedi’'u hasesu fel rhan o’r adroddiad hwn.

2 Mae'r term ‘gwirfoddolwyr rheolaidd’ yn cyfeirio at bobl sy’n cynnig cymorth i fudiadau gwirfoddol y gellir dibynnu arno a'i gynnwys
mewn gweithgareddau wedi’u cynllunio — nid gwirfoddoli achlysurol neu dros dro. Mae llawer o fathau o wirfoddoli wedi’u heithrio
o'r diffiniad hwn, gweler Adran 4.2 o’r adroddiad hwn am esboniad pellach.

Tueddiadau’r Trydydd Sector yng Nghymru a Lloegr 2025
bod y ganran sy’n cynnig am gontractau neu’n eu cyflawni yn codi'n
sylweddol i 51% o’r mudiadau gwirfoddol mwyaf (sydd ag incwm o £1-25m).

1 Cyflwyniad

Comisiynwyd yr adroddiad hwn gan Gyngor Gweithredu Gwirfoddol Cymru i
adeiladu darlun ystadegol o’r sector gwirfoddol yng Nghymru. Mae’r astudiaeth yn
defnyddio data a thechnegau a ddatblygwyd yn astudiaeth hirsefydledig Tueddiadau’r
Trydydd Sector, sy’'n cwmpasu Cymru a Lloegr. Mae’r dadansoddiad yn cynnwys
cymariaethau a rhanbarthau yn Lloegr ac amrywiadau rhwng ardaloedd yng
Nghymru er mwyn archwilio strwythur, egni, deinameg, diben ac effaith y sector
gwirfoddol.

Casglodd astudiaeth Tueddiadau’r Trydydd Sector gronfa ddata o 205,000 o fudiadau
gwirfoddol cofrestredig ledled Cymru a Lloegr ym mis Mai 2025 — mae hyn yn
cynnwys data o Gofrestr y Comisiwn Elusennau, Cofrestr y Cwmniau Buddiant
Cymunedol, Cofrestr y Cymdeithasau/Cwmniau Cydfuddiannol a Chofrestr y Clybiau
Chwaraeon Amatur Cymunedol.

Cynhaliwyd arolwg ar-lein ledled Cymru a Lloegr yn ystod haf 2025 a derbyniwyd
8,860 o ymatebion dilys, gan gynnwys 709 yng Nghymru. Roedd yr arolwg ar gael yn
Gymraeg a Saesneg; cyflwynwyd 41 o ymatebion i'r arolwg (5.7%) yn Gymraeg.®
Mae hyn yn adeiladu ar dystiolaeth o arolwg blaenorol Tueddiadau’r Trydydd Sector
yn 2022 yng Nghymru a gasglodd 443 o ymatebion.

2 Y sector gwirfoddol yng Nghymru

Mae’r adroddiad hwn yn dangos bod y sector gwirfoddol yng Nghymru yn rym nad
gwiw ei ddiystyru. Yn sicr, mae’n fawr, yn egniol, yn gynhyrchiol ac yn effeithiol. Mae
dros 10,500 o fudiadau gwirfoddol cofrestredig yng Nghymru* sydd ag incwm
blynyddol o tua £2.23 biliwn a gwariant o tua £2.16 biliwn.

Felly, mae’r sector gwirfoddol yn adnodd pwysig yng Nghymru. Amcangyfrif ei fod yn
gwneud cyfraniad uniongyrchol o £2.56 biliwn i'r economi ac mae’n cynhyrchu £3.98
biliwn ychwanegol o werth anuniongyrchol trwy werth economaidd, cyllidol a defnydd
diriaethol. Bernir bod ei werth ychwanegol anniriaethol o leiaf yn hafal i'r egni a
fuddsoddir yng ngwaith y sector gwirfoddol ac mae hyn i gyd yn golygu mai
cyfanswm gwerth economaidd amcangyfrifedig y sector gwirfoddol yng Nghymru yw
£9.12 biliwn.

Mae’r sector gwirfoddol yn gweithredu o fewn parth cymdeithas sifil sy’n cysylltu
busnesau’r sector preifat, y wladwriaeth a chartrefi preifat.> Mae’r sector wedi'i ffurfio
gan filoedd o fudiadau gwirfoddol ymreolaethol sy’n cael eu hysgogi gan eu
penderfyniad i gefnogi materion y maent yn teimlo sy’n bwysig, a chyflawni eu gwaith
yn 6l eu dewisiadau ymarfer eu hunain i fuddiolwyr o’'u dewis.

Felly, mae mudiadau gwirfoddol yn ‘neilltuol’ yn y ffordd maent wedi’'u gogwyddo tuag
at faterion cymdeithasol, nid yn ‘gyffredinol’ fel y mae’r wladwriaeth. Mae hyn yn

3 Ceir manylion llawn yn Third Sector Trends in England and Wales: technical paper on research methodology and sample
structure [trydydd argraffiad]: https://www.stchads.ac.uk/wp-content/uploads/2025/10/Technical-paper-on-research-methodology-
and-sample-structure-third-edition-Third-Sector-Trends-in-England-and-Wales-025-.pdf

4 Mae hyn yn cynnwys Cofrestr y Comisiwn Elusennau, Cofrestr y Cymdeithasau, Cofrestr y Cwmniau Buddiant Cymunedol a
Chofrestr y Clybiau Chwaraeon Amatur Cymunedol.

5 Gweler y model cysyniadol ar leoliad y sector fel y'i diffinnir yn Evers A, Laville J. Defining the third sector in Europe. Yn Evers A,
Laville J. (gol.) The third sector in Europe. 2005. Cheltenham: Edward Elgar.

golygu na ddylid ystyried y sector gwirfoddol cyfan yng Nghymru yn ‘system’
integredig y gellir ei llunio nac yn adnodd y gellir ei ‘harneisio’.

Nid yw hynny’n golygu na all mudiadau gwirfoddol gydweithio’'n effeithiol. Fel y mae'’r
adroddiad hwn yn ei ddangos, mae 76% o fudiadau gwirfoddol yn gweithio mewn
ffyrdd cyflenwol gydag eraill; mae 69% yn gweithio’'n eithaf agos ond mewn ffyrdd
anffurfiol ac mae 34% yn cydweithio trwy gyfrwng trefniadau partneriaeth ffurfiol.

Mae’r sector gwirfoddol yng Nghymru hefyd yn cael budd o gydweithio’n dda &'r
sector preifat: mae 31% o fudiadau gwirfoddol yn cael arian gan fusnesau i'w helpu i
weithio; mae 27% yn cael defnyddio cyfleusterau am ddim neu’n cael nwyddau a
gwasanaethau am ddim; mae 16% yn cael budd o’r amser a roddir gan wirfoddolwyr
sy’n gyflogeion; ac mae 18% yn cael cymorth proffesiynol neu dechnegol pro bono.

A chyda llywodraeth leol, adrannau llywodraeth Cymru a’r DU a’r GIG: mae 89% o
fudiadau gwirfoddol (sydd & pherthynas &’r mudiadau hyn) yn teimlo bod eu gwaith
yn cael ei werthfawrogi gan asiantaethau cyhoeddus; mae 65% yn teimlo eu bod yn
cael eu hysbysu’n dda am faterion sy’n bwysig iddynt; mae 44% yn ymwneud a
datblygu a gweithredu polisiau ac mae 45% yn teimlo bod cyrff cyhoeddus yn
gweithredu ar eu barn wrth gymryd rhan mewn ymgyngoriadau.

Wedi dweud hynny, cymharol ychydig o fudiadau gwirfoddol (8%) sy’n gweithio ‘i’'r’
sector cyhoeddus trwy ddarparu gwasanaethau cyhoeddus o dan gontractau (er bod
y ganran yn codi’n sylweddol i 51% o’r mudiadau gwirfoddol mwyaf sydd ag incwm o
£1m-25m.

3 Rhagolygon a llesiant cyllidol

Mae hyn i gyd yn swnio fel newyddion da — ond nid yw cynnal incwm ac egni bobl i
gyflawni pethau yn hawdd i fudiadau gwirfoddol. Mae rhywfaint o’r pwysau cyllidol
hwn yn deillio o'r ffordd y mae’r sector gwirfoddol ei hun yn gweithio. Gan fod
arweinwyr yn uchelgeisiol ac yn benderfynol, mae mudiadau gwirfoddol yn aml yn
cael eu hunain yn cystadlu am adnoddau prin — pobl i weithio iddynt, arian i gyflawni
pethau a hyd yn oed buddiolwyr. Gellir dadlau na fyddai byth ddigon o adnoddau i
ddiwallu anghenion pob mudiad gwirfoddol — felly gall hyn arwain at rwystredigaeth a
siom pan nad yw disgwyliadau’n cyfateb i realiti.

Yn 2025, roedd bron i chwarter y mudiadau gwirfoddol yng Nghymru (23%) yn cael
rhai trafferthion cyllidol ac yn defnyddio eu cronfeydd wrth gefn yn unswydd i dalu
costau hanfodol fel cyflogau, rhent/morgeisi a biliau cyfleustodau. Roedd 7% arall yn
defnyddio cronfeydd wrth gefn ar gyfer costau hanfodol ond roeddent hefyd yn eu
defnyddio i fuddsoddi — sy’n awgrymu nad oedd eu sefyllfa gyllidol mor ddifrifol a’u
bod yn teimlo’n hyderus am y dyfodol o hyd.

Serch hynny, mae’r sector gwirfoddol yn optimistaidd ar y cyfan ynghylch ei
ragolygon ar gyfer y dyfodol (gweler ffigur 1). Yn 2022, er enghraifft, roedd 79% o
fudiadau gwirfoddol yng Nghymru yn disgwyl y gallai eu hincwm gael ei gynnal ar yr
un lefel neu lefel uwch dros y ddwy flynedd nesaf (o gymharu ag 84% yn 2019°%). Yn
2025, roedd 78% hefyd yn disgwyl y byddai incwm yn cynyddu neu’n aros yr un fath
(er bod llai yn disgwyl y byddai incwm yn cynyddu yn 2025 (25%) nag yn 2022
(32%)).

Mae’r sector gwirfoddol yng Nghymru yn teimlo ychydig yn llai positif ynghylch cyllid
grant: dim ond 24% o fudiadau gwirfoddol oedd yn disgwyl y byddai’r cyllid hwn yn
cynyddu yn 2025, o gymharu a 29% yn 2022. Yn 2022, wrth gwrs, roedd digonedd o
gyllid grant digyfyngiad yn llifo’n rhydd oherwydd y pandemig, a allai fod wedi

6 Cynhaliodd Tueddiadau’r Trydydd Sector astudiaeth beilot yn 2019 i weithio ar lefel genedlaethol ledled Cymru a Lloegr, gan
dynnu sampl o dros 4,000 o ymatebwyr. Fodd bynnag, yng Nghymru roedd nifer cymharol bach o ymatebion (n=108), felly dylai’r
ystadegau hyn gael eu hystyried yn ofalus.

Tueddiadau’r Trydydd Sector yng Nghymru a Lloegr 2025
dylanwadu ar lefelau optimistiaeth. Mae disgwyliadau ynghylch cynyddu cyllid
statudol wedi gostwng 0 20% yn 2022 i 16% yn 2025. I'r gwrthwyneb, roedd
mudiadau gwirfoddol yn fwy optimistaidd ynghylch cymorth cyllidol gan fusnesau —
cynnydd 0 19% yn 2022 i 24% yn 2025.

Yn 2025, roedd disgwyliadau mudiadau gwirfoddol ynghylch trefniadau partneriaeth
yn cynyddu dros y ddwy flynedd nesaf (41%) ychydig yn is nag yn 2022 (44%).
Efallai nad yw’r gymhariaeth yn un deg gan fod amodau’r pandemig wedi atal
gweithio mewn partneriaeth i ryw raddau yn 2022.

Mae optimistiaeth ynghylch cynyddu nifer y gwirfoddolwyr rheolaidd ychydig yn
dawelach yn 2025 (28%) nag yn 2022 (33%), ond unwaith eto gallai hynny fod yn
gysylitiedig ag amodau’r pandemig. Yn yr un modd, mae’n bosibl bod y lefel uwch o
alw disgwyliedig am wasanaethau a leisiwyd yn 2022 (67%) yn adlewyrchu'r
amgylchiadau neilltuol a oedd yn gysylitiedig &'r pandemig, gan mai dim ond 62% o
fudiadau oedd yn disgwyl i'r galw gynyddu yn 2025.

Ffigur 1 Disgwyliadau mudiadau gwirfoddol ar gyfer y ddwy flynedd nesaf yng Nghymru
(Tueddiadau’r Trydydd Sector yng Nghymru a Lloegr 2019 a 2022)

2019 2022 2025
Bydd incwm yn...
Cynyddu 30.5 32.0 25.3
Aros yn debyg 53.3 471 52.8
Lleihau 16.2 20.9 22.0
Bydd cyllid grant gan sefydliadau yn...
Cynyddu 33.3 28.9 24.4
Aros yn debyg 51.9 46.3 48.9
Lleihau 14.8 24.9 26.7
Bydd cyllid gan fusnesau yn...
Cynyddu 19.7 19.0 23.9
Aros yn debyg 67.2 56.7 59.0
Lleihau 13.1 24.2 17.1
Bydd cyllid gan ffynonellau statudol yn...
Cynyddu 10.9 201 15.7
Aros yn debyg 48.4 53.5 47.2
Lleihau 40.6 26.4 37.0
Bydd gweithio mewn partneriaeth yn...
Cynyddu 38.1 442 41.2
Aros yn debyg 42.9 52.2 53.5
Lleihau 19.0 3.6 5.4
Bydd cymorth gan wirfoddolwyr yn...
Cynyddu 27.6 33.0 27.9
Aros yn debyg 57.1 53.3 58.3
Lleihau 15.2 13.7 13.8
Bydd yr angen am ein gwasanaethau yn...
Cynyddu 58.7 67.1 61.6
Aros yn debyg 34.6 31.0 36.2
Lleihau 6.7 1.9 2.2
N= 108 443 709

Mae’n beth da bod gan y sector gwirfoddol agwedd optimistaidd yn gyffredinol gan y
gall hyn rhoi hwb i arweinwyr a chryfhau bywiogrwydd mudiadau — a phan fydd yr
arolwg yn cael ei ailadrodd ledled Cymru yn ystod haf 2028, bydd yn bosibl asesu a
yw'r disgwyliadau uchod wedi cael eu gwireddu.

Deinameg y farchnad lafur

Mae llesiant y sector gwirfoddol yng Nghymru yn dibynnu’n fawr ar gynnal ei
adnoddau pobl. Blaenoriaeth ymchwil frys yn arolwg 2025 oedd asesu a oedd
amodau’r farchnad lafur wedi dirywio. Roedd y pryder hwnnw yn deillio o dderbyniad
cyffredinol bod y sector gwirfoddol yn sector a ‘chyflogau cymharol isel’. Mae rhai
rhesymau credadwy dros hyn — byddai’r cyhoedd yn amheus pe bai pobl sy’'n
gweithio i fudiadau gwirfoddol (yn enwedig mewn rolau arweinyddiaeth) yn cael eu
talu mor uchel ag yn y sectorau cyhoeddus a phreifat. Fodd bynnag, y broblem yw
bod ‘cyflog isel’ hefyd yn gyffredin i gyflogeion ar y rheng flaen sy’n darparu
gwasanaethau fel gofal cymdeithasol.

Dechreuodd canlyniadau cyflog isel endemig ddod i’r amlwg hyd yn oed cyn y
pandemig wrth i fudiadau ddechrau ei chael hi’'n anoddach llenwi swyddi pan oedd
cyflogau’n uwch yn y sectorau cyhoeddus a phreifat. Erbyn i Tueddiadau’r Trydydd
Sector archwilio hyn yn 2022, roedd 46% o fudiadau gwirfoddol yng Nghymru yn ei
chael hi’n anodd recriwtio cyflogeion. Lleihaodd y pwysau hwnnw i ryw raddau yn
2025 i 36%.

Gwnaeth problemau cadw staff effeithio ar 21% o fudiadau gwirfoddol yn 2022 pan
oedd pwysau ar gostau llafur yn cynyddu. Gwaethygodd y sefyllfa pan gododd
llywodraeth y DU lefelau Cyfraniadau Yswiriant Gwladol cyflogwyr a’r Isafswm Cyflog
Cenedlaethol. Serch hynny, mae’r arwyddion yn awgrymu nad yw problemau sy’n
ymwneud & chadw cyflogeion wedi gwaethygu. Fel yn 2022, roedd 22% o fudiadau
gwirfoddol yn wynebu trafferthion yn hyn o beth yn 2025.

Mae sefylifa debyg yn parhau i effeithio ar recriwtio a chadw gwirfoddolwyr. Caiff
pryder cynyddol ei leisio’n rheolaidd yn wasg y sector gwirfoddol nad yw’r
gwirfoddolwyr hynny a adawodd y sector yn ystod y pandemig wedi dychwelyd. At
hynny, yn 2025, dywedodd 42% o fudiadau gwirfoddol yng Nghymru nad oedd nifer y
gwirfoddolwyr rheolaidd wedi dychwelyd eto i'r lefelau a welwyd cyn y pandemig.
Dywedodd dros chwarter y mudiadau gwirfoddol fod cadw gwirfoddolwyr rheolaidd
wedi dod yn anoddach (27%) a dywedodd 44% fod recriwtio wedi dod yn anoddach
hefyd. Roedd problemau cadw gwirfoddolwyr ychydig yn waeth yng Nghymru nag
mewn unrhyw ranbarth yn Lloegr yn 2025.

Amrywiadau ledled Cymru

Mae sefylifa’r sector gwirfoddol yng Nghymru yn hynod debyg, yn ystadegol, i’r
sefyllfa ledled Cymru a Lloegr yn 6l llawer o feini prawf a gyflwynir yn yr adroddiad
hwn. Yn wir, mae ystadegau Cymru yn debycach i'r ystadegau cyfartalog ar gyfer
Cymru a Lloegr nag unrhyw ranbarth yn Lloegr.

Ond dim ond rhan o’r stori y mae ystadegau gwladol yn ei hadrodd. Ar y cyfan, mae’r
sector gwirfoddol yng Nghymru yn gweithredu mewn ffordd gymharol ‘nodweddiadol’
(gan ddefnyddio cyfartaleddau ystadegol Cymru a Lloegr fel meincnod), ond nid yw’r
rhan fwyaf o’r sector gwirfoddol yn gweithio ar lefel genedlaethol. I'r gwrthwyneb,
mae’r rhan fwyaf o'r mudiadau gwirfoddol yng Nghymru yn lleol eu natur: yn 2025,
mae 60% yn gweithio mewn un ardal awdurdod lleol yn unig — ac yn wir — mae 30%
o fudiadau gwirfoddol yn cyfyngu eu gweithgareddau i’'w cymdogaeth neu bentref
lleol yn unig.

Yn yr adroddiad llawn, darparwyd proffil ystadegol o’r economi a chymdeithas yng
Nghymru. Dangosodd hyn fod Cymru fel cenedl yn amrywiol iawn wrth edrych o dan

wyneb ystadegau ar lefel genedlaethol. Yn sicr, ar lefel ofodol, mae’r boblogaeth
wedi’i dosbarthu’n anghyfartal — gyda’r rhan fwyaf o’r boblogaeth drefol wedi’i chanoli
yn Ne-ddwyrain a De-orllewin Cymru.

Poblogaeth denau a geir yng Nghanolbarth Cymru a llawer o Ogledd Cymru — ac
mae rhai ardaloedd yn gymharol anhygyrch ac yn bell o ganolfannau trefol lle mae
gwasanaethau craidd fel iechyd ac addysg uwch. Ceir hefyd anghydraddoldebau
mawr mewn cyfoeth yng Nghymru a all waethygu problemau mewn ardaloedd
anghysbell. Mae llawer o hen bentrefi a threfi diwydiannol yn ei chael hi'n anodd yn
economaidd, ac mae hyn wedi arwain at lefelau uchel o amddifadedd cymdeithasol a
phrinder cyfleoedd.

Mewn ardaloedd gwledig, mae llawer o drigolion yn gymharol dlawd ac yn dibynnu ar
waith tymhorol ansicr & chyflog gwael sy’'n gysylitiedig &'r economi ymwelwyr. Ac eto i
gyd, mae rhai ardaloedd prin eu poblogaeth yn gyfoethog iawn. Yn yr ardaloedd hyn,
mae llawer o drigolion yn gymwys iawn ac yn cael eu gwasanaethu’'n dda gany
farchnad lafur leol — gan deithio’n aml i swyddi rheoli yn y sector diwydiannol a’r
sector cyhoeddus ac yn y proffesiynau. Yn yr un modd, yn ninasoedd mawr De
Cymru mae anghydraddoldebau mawr o ran cyfoeth hefyd sy’n rhoi gwahanol
ofynion ar fudiadau gwirfoddol mewn cymdogaethau cyfoethocach neu dlotach.

6 Perthnasoedd y sector gwirfoddol

Caiff y sector gwirfoddol ei ganmol yn aml gan lunwyr polisi am ei barodrwydd i
gydweithio. Ac yn sicr, yng Nghymru, mae tystiolaeth gref bod ymrwymiad i
ryngweithio’n ffurfiol ac yn anffurfiol. Mae gan Gymru lefel uwch o gydweithio
anffurfiol (76%) na’r rhan fwyaf o ranbarthau Lloegr.

Mudiadau gwirfoddol yng Nghymru a Gogledd-ddwyrain Lloegr sydd fwyaf tebygol o
weithio mewn ffyrdd cydweithredol lled-ffurfiol (69%). Yng Nghymru, mae 34% o
fudiadau gwirfoddol yn gweithio mewn partneriaethau ffurfiol, sydd ymhell uwchlaw’r
cyfartaledd ar gyfer rhanbarthau Lloegr (28%). Mae gwaith partneriaeth ffurfiol yn yr
ardaloedd tlotaf yn gryfach yng Nghymru (53%) nag yn unrhyw ranbarth yn Lloegr.

Mae busnesau yn y sector preifat yn cefnogi cyfran sylweddol o fudiadau gwirfoddol
yng Nghymru, gan gynnwys trwy gymorth ariannol (31%), cymorth a ddarperir mewn
ffyrdd eraill (27%), help gan wirfoddolwyr a gefnogir gan gyflogwyr (16%) a chymorth
pro bono arbenigol (18%).

O ran perthnasoedd &'r sector cyhoeddus yng Nghymru, mae’r rhan fwyaf o fudiadau
gwirfoddol yn teimlo eu bod yn cael eu gwerthfawrogi (86%) ac yn cael eu hysbysu’'n
dda am faterion sy’n berthnasol iddynt (65%). Mae llawer o fudiadau gwirfoddol yn
teimlo’n rhan o brosesau polisi (44%) ac yn cytuno bod asiantaethau lleol yn
gweithredu ar eu barn (25%).

Mae llawer o fudiadau gwirfoddol yng Nghymru yn awyddus i gymryd rhan a dweud
eu dweud am bolisi cyhoeddus a chymdeithasol. Y sector gwirfoddol yng Nghymru
sydd lleiaf tebygol o osgoi materion gwleidyddol (66%) o’i gymharu & rhanbarthau
Lloegr. O’i gymharu, mae lefel ymgysyllitiad mudiadau gwirfoddol & digwyddiadau a
chyfarfodydd lleol yn uchel yng Nghymru (72%). Mae parodrwydd y sector i
ymgyrchu i hyrwyddo ei fuddiannau yng Nghymru (52%) hefyd yn uwch na'r
cyfartaledd ar gyfer Cymru a Lloegr (48%).

Mae dros hanner y mudiadau gwirfoddol yng Nghymru yn ymgyrchu i ddylanwadu ar
bolisi ac mae 48% yn gweithio yn y cefndir i ddylanwadu ar bolisi. Mae mudiadau
gwirfoddol yng Nghymru yn fwy tebygol o ymddiried yn eu Cyngor Gwirfoddol Sirol i
gynrychioli eu buddiannau mewn cylchoedd polisi (39%) o gymharu &’r rhai yn Lloegr
(31%).

Yng Nghymru, defnyddiwyd cwestiynau ar wahan yn yr arolwg i ganfod pa mor dda
mae mudiadau gwirfoddol yn gweithio ar lefelau llywodraeth leol a chenedlaethol.

Mae penderfyniadau’r sector cyhoeddus yn cael mwy o effaith ar fudiadau gwirfoddol
ar lefel leol a lefel llywodraeth Cymru (gweler Ffigur 2). Mae’'n amlwg bod cyrff
rhanbarthol yn cael llai o effaith.

Ffigur 2 Effaith penderfyniadau a wneir ar bob lefel o lywodraeth ar waith mudiadau
gwirfoddol yng Nghymru (Tueddiadau’r Trydydd Sector yng Nghymru 2025, n=709)

15.4
29.7 27.8
14.7 76
Cyngor/ Cynghorau Lleol Cyrff rhanbarthol (e.e. Llywodraeth Cymru Llywodraeth y DU

Bwrdd Partneriaeth
Rhanbarthol)

uDdim yn gwybod mDim effaith = Rhywfaint o effaith Effaith fawr

Mae mudiadau gwirfoddol yn fwyaf tebygol o ‘gymryd rhan’ mewn prosesau polisi
sector cyhoeddus ar lefel leol, ond ychydig iawn ohonynt sy’n ymwneud yn helaeth
(6%). Nid yw tua hanner y mudiadau gwirfoddol byth yn ymwneud & llunio polisiau ar
lefel ranbarthol a lefel llywodraeth Cymru — nid yw mwy na dwy ran o dair byth yn
ymwneud & phrosesau polisi llywodraeth y DU.

Ffigur 3 Cyfranogiad mudiadau gwirfoddol mewn prosesau llunio polisiau ar bob lefel o
lywodraeth yng Nghymru (Tueddiadau’r Trydydd Sector yng Nghymru 2025)

Bwrdd Partneriaeth
Rhanbarthol)

7 Cyflwyno’r sector gwirfoddol mewn
ffordd bositif

Yr hyn sy’n gwbl amlwg o’r adroddiad hwn yw bod strwythur y sector gwirfoddol yn
tueddu i adlewyrchu amodau lleol. Yn sicr, mae’n ymddangos bod mudiadau
gwirfoddol mewn ardaloedd trefol mawr yn teimlo effaith penderfyniadau llywodraeth
leol a chenedlaethol yn fwy nag mewn ardaloedd gwlad a thref. Mae hynny’n debygol
o fod yn gysylitiedig &'r ffaith bod y gwaith yn canolbwyntio ar feysydd o angen
cymdeithasol critigol ac andwyol mewn ardaloedd trefol lle ceir amddifadedd a
phoblogaeth fwy dwys. Ar ben hynny, mae eu llecliad mewn ardaloedd trefol mawr
hefyd yn effeithio ar y ffordd y maent yn ymgysylltu ag awdurdodau cyhoeddus lleol,
rhanbarthol a chenedlaethol — ac yn enwedig ar lefelau llywodraeth Cymru.

Fodd bynnag, byddai’n gamgymeriad honni bod y problemau y mae’r sector
gwirfoddol yng Nghymru yn eu hwynebu wrth fynd i'r afael & materion cymdeithasol,
economaidd, diwylliannol ac amgylcheddol naill ai’n gyffredinol neu’n anorchfygol.
Mae diystyru sefyllfa’r sector drwy wneud honiadau ffug am ddiwedd y sector yn
llwybr peryglus i'w gymryd — oherwydd pam, wedi’r cyfan, y byddai pobl eisiau
buddsoddi eu harian neu eu hamser mewn sector sydd ar ei wely angau.

Nid yw’r sector gwirfoddol yng Nghymru mewn argyfwng, ond yn hytrach (fel yn'y
rhan fwyaf o ranbarthau Lloegr), mae’n fwy o gwestiwn o enillion a cholledion — lle
mae gan lawer o fudiadau gwirfoddol gyllid sefydlog neu lle maent yn ffynnu’'n gyllidol
— tra bod lleiafrif o rai eraill yn wynebu anawsterau. Mae hynny’n sicr o ddigwydd
mewn marchnad gymdeithasol gymhleth a chystadleuol lle mae arweinwyr
ymroddedig, optimistaidd ac uchelgeisiol iawn yn awyddus i gyflawni mwy. A gall
pwysau o’r fath gynyddu pan fydd chwiloleuadau mudiadau cyllido yn symud i
gyfeiriadau eraill, gan adael mudiadau gwirfoddol sy’n gweithio mewn rhai meysydd o
fudd cymdeithasol ar gyfeiliorn, tra bod eraill yn dod yn boblogaidd eto yn sydyn.

Bydd rhai ar eu hennill a rhai ar eu colled bob amser yn y ras i ennill yr adnoddau —
pobl, arian a syniadau — sy’n hybu egni a photensial mudiadau gwirfoddol. Dyna pam
mae’n hanfodol cyflwyno delwedd gadarnhaol a chynhyrchiol o’r sector i
ymddiriedolaethau a sefydliadau, awdurdodau cyhoeddus a chymuned fusnes sydd a
meddylfryd cydymdeimladol, er mwyn sicrhau bod cymorth yn parhau i lifo i gyfeiriad

y sector gwirfoddol. Gobeithio y bydd canfyddiadau’r adroddiad hwn ar egni,
cynhyrchiant a chyflawniad aruthrol y sector yn helpu i ategu’r negeseuon cadarnhaol
hyn ac, ar yr un pryd, yn rhybuddio’r rhai sy’n gwylio am yr anghydraddoldebau yn y
sector gwirfoddol y gall fod angen mynd i'r afael & nhw ar frys.

Mwy o wybodaeth am Tueddiadau’r Trydydd Sector yng Nghymru a Lloegr
Mae adroddiadau blaenorol gan Tueddiadau’r Trydydd Sector i gyd ar gael yma:

https://www.stchads.ac.uk/research/third-sector-trends-in-england-and-wales/publications-from-
third-sector-trends/

Ceir manylion llawn am y fethodoleg ymchwil sy’n sail i ymchwil Astudiaeth

Tueddiadau’r Trydydd Sector yma: https://www.stchads.ac.uk/wp-
content/uploads/2022/10/Third-Sector-Trends-Research-Methods-2022.pdf

Ceir trafodaeth am dechnegau dadansoddol yma: https://www.stchads.ac.uk/wp-
content/uploads/2022/07/Third-Sector-Trends-Structure-and-Dynamics-of-the-Third-Sector-in-
England-and-Wales-December-2020-Revised-June-2022-2.pdf

